
საქართველოს
საკანონმდებლო
სიახლეები

იხელმძღვანელეთ
კანონმდებლობით

პარლამენტმა „მაუწყებლობის შესახებ“ 
საქართველოს კანონში შესატან ცვლილებებს  
პირველი მოსმენით მხარი დაუჭირა

2022 წლის 20 სექტემბერს პარლამენტმა პირველი მოსმენით 
მიიღო კანონპროექტი „მაუწყებლობის შესახებ“ კანონში 
შესატანი ცვლილებების შესახებ.

ცვლილებები მიზნად ისახავს ასოცირების შეთანხმებით 
გათვალისწინებული ვალდებულებების შესრულებას და 
აუდიოვიზუალური მედია მომსახურების შესახებ 
ევროკავშირის დირექტივების საქართველოს 
კანონმდებლობაში იმპლემენტაციას.

კანონპროექტი ითვალისწინებს სიძულვილის ენის 
გამოყენებასა და ტერორიზმისაკენ მოწოდებაზე ეფექტური 
რეაგირების მექნიზმებსა და გამოძახებითი 
აუდიოვიზუალური მედია მომსახურებისა და ვიდეო 
გაზიარების პლატფორმის რეგულირებას.

კანონპროექტის მიზანია, კულტურული 
მრავალფეროვნების შენარჩუნება, შეზღუდული 
შესაძლებლობების მქონე პირებისთვის აუდიოვიზუალური 
მედია მომსახურებების ხელმისაწვდომობის 
უზრუნველყოფა, არასრულწლოვანთა და მომხმარებელთა 
დაცვა, მედია პლურალიზმის უზრუნველყოფა და 
სხვადასხვა ნიშნით სიძულვილის ენის გავრცელებაზე, 
ტერორიზმის წაქეზების შემცველი პროგრამებსა და 
რეკლამებზე ეფექტიანი რეაგირება.

პარლამენტმა ერთიანი ევროგადახდის 
სივრცეში საქართველოს გაწევრიანების 
მიზნით მომზადებული საკანონმდებლო 
პაკეტი მიიღო

2022 წლის 9 სექტემბერს საქართველოს პარლამენტმა 
მესამე მოსმენით მიიღო ერთიანი ევროგადახდის 
სივრცეში (SEPA) საქართველოს გაწევრიანების 
მიზნით მომზადებული საკანონმდებლო პაკეტი.

საკანონმდებლო პაკეტი აერთიანებს 21 სხვადასხვა 
კანონში განსახორციელებელ ცვლილებებს, მათ 
შორის, „საქართველოს ეროვნული ბანკის შესახებ“ 
საქართველოს ორგანულ კანონში, „კომერციული 
ბანკების საქმიანობის შესახებ“ საქართველოს 
კანონში, „საგადახდო სისტემისა და საგადახდო 
მომსახურების შესახებ“ საქართველოს კანონსა და 
მათთან დაკავშირებულ საკანონმდებლო აქტებში 
განსახორციელებელ ცვლილებებს.

საკანონმდებლო პაკეტში მოცემულია სტანდარტები 
და რეგულაციები, რომელთა შესრულება 
სავალდებულოა SEPA-ში გაწევრიანების მსურველი 
ქვეყანისათვის. ცვლილებების შედეგად, 
საქართველოს საფინანსო ინსტიტუტებს საშუალება 
მიეცემათ მოახდინონ ევროში ოპერირება და 
განახორციელონ ტრანსსასაზღვრო გადახდები, 
ეროვნული გადახდებისათვის მოქმედი პირობებითა 
და ტარიფებით. SEPA-ს წევრ ქვეყნებთან 
გადარიცხვების განსახორციელებლად საჭირო აღარ 
იქნება შუამავალი ბანკის გამოყენება, რაც 
მომგებიანია როგორც რიგითი ადამიანებისთვის, 
ასევე კომპანიებისა და ბიზნესებისთვის.

საკანონმდებლო ცვლილებები მიზნად ისახავს 
SEPA-ში გაწევრიანების გზით საერთაშორისო 
არენაზე საქართველოს საფინანსო სექტორის 
სანდოობის გაზრდას, ევროპის ეკონომიკურ 
სივრცესთან სავაჭრო ურთიერთობების გაიოლებასა 
და საქართველოს მოქალაქეებისა და კომპანიების 
მიერ გამარტივებული და იაფი მომსახურებით 
სარგებლობას.

ცვლილებები „საჯარო რეესტრის შესახებ 
ინსტრუქციის დამტკიცების თაობაზე“ 
საქართველოს იუსტიციის მინისტრის №487 
ბრძანებაში

2022 წლის 23 აგვისტოს ცვლილებები შევიდა „საჯარო 
რეესტრის შესახებ ინსტრუქციის დამტკიცების 
თაობაზე“ საქართველოს იუსტიციის მინისტრის №487 
ბრძანებაში.

ცვლილებების თანახმად საჯარო რეესტრის 
ეროვნული სააგენტო უფლებამოსილი იქნება 
დაინტერესებული პირისა და ადმინისტრაციულ 
წარმოებაში მონაწილე სხვა პირის (მოწმე, ექსპერტი და 
სხვ.) ვინაობა დაადგინოს დისტანციური 
იდენტიფიკაციისა და ვერიფიკაციის ელექტრონული 
პლატფორმის მეშვეობით.

ცვლილებების ძალაში შესვლის შემდეგ შესაძლებელი 
ხდება საჯარო რეესტრის ეროვნულ სააგენტოში 
გარიგების დადება კომუნიკაციის დისტანციური 
ელექტრონული საშუალების გამოყენებით, იმ 
პირობით, რომ უზრუნველყოფილი იქნება 
ხელმოწერის დამოწმებაზე უფლებამოსილი პირისა და 
გარიგების მხარეების პირდაპირი ვიზუალური 
კონტაქტი. ხელმოწერის დამოწმებაზე 
უფლებამოსილი პირის მიერ გარიგების მხარეების 
იდენტიფიცირება და პირადობის დადასტურება 
მოხდება დისტანციური იდენტიფიკაციისა და 
ვერიფიკაციის ელექტრონული პლატფორმის 
მეშვეობით.

კომუნიკაციის დისტანციური ელექტრონული 
საშუალების გამოყენებით, გარიგების დადება 
დასაშვები იქნება მხოლოდ იმ შემთხვევაში თუ 
გარიგებაში დისტანციურად მონაწილე მხარე 
საქართველოს მოქალაქე ან საქართველოს 
ტერიტორიაზე მუდმივად მცხოვრები ბინადრობის 
მოწმობის მქონე პირია და მისი იდენტიფიცირება 
შესაძლებელია სსიპ – სახელმწიფო სერვისების 
განვითარების სააგენტოს ელექტრონულ მონაცემთა 
ბაზაში. 

საჯარო რეესტრის ეროვნული სააგენტოს 
უფლებამოსილი პირი გარიგების მხარეთა 
ხელმოწერების ნამდვილობას დაამოწმებს 
დოკუმენტზე კვალიფიციური ელექტრონული 
ხელმოწერის ან/და კვალიფიციური ელექტრონული 
შტამპის დასმით და უზრუნველყოფს გარიგებაზე 
ხელმოწერის დამოწმების პროცესის მიმდინარეობის 
ვიდეოჩანაწერზე აღბეჭდვას.

ცვლილებები ძალაში შევიდა 2022 წლის 1 სექტემბერს. 

შეკითხვების არსებობის შემთხვევაში, გთხოვთ მიმართოთ დელოიტის საქართველოს
ოფისის შესაბამის თანამშრომლებს: 

საკონტაქტო ინფორმაცია

გიორგი თავართქილაძე

საგადასახადო და იურიდიული
დეპარტამენტის დირექტორი

gtavartkiladze@deloitte.ge

გიორგი ხუროძე

იურიდიული სამსახურის უფროსი

gkhurodze@deloitte.ge

თბილისი

ბიზნეს ცენტრი King David

თბილისი, 0171, 

დელოიტის შესახებ

დელოიტი გულისხმობს ერთ ან რამდენიმე დელოიტ ტუშ ტომაცუ ლიმიტედის კომპანიას ("DTTL"), მისი წევრი
კომპანიების გლობალურ ქსელს და მასთან დაკავშირებულ ორგანიზაციებს (ერთობლივად „ორგანიზაცია
დელოიტი“). DTTL (რომელიც ასევე მოიხსენება როგორც გლობალური ქსელი „დელოიტი“) და მისი ყოველი
წევრი წარმოადგენს იურიდიულად დამოუკიდებელ ცალკე პირს, რომელთაც არ აქვთ უფლება აიღონ
ერთმანეთის ვალდებულებები მესამე პირთან მიმართებაში. DTTL და მისი ყოველი წევრი კომპანია და მასთან
დაკავშირებული ორგანიზაცია პასუხისმგებელია მხოლოდ საკუთარ და არა ერთმანეთის ქმედებებსა და
უმოქმედობებზე. DTTL კლიენტებს არ უზრუნველყოფს სერვისის მიწოდებით. მეტი ინფორმაციის მისაღებად
ეწვიეთ ჩვენს ვებ-გვერდს www.deloitte.com/about.

დელოიტი არის აუდიტორული და მარწმუნებელი, საგადასახადო და იურიდიული, საკონსულტაციო, 
ფინანსური რჩევების და რისკების მართვის მომსახურებების წამყვანი მიმწოდებელი. ჩვენ კლიენტებს შორისაა
Fortune Global 500-ის დაახლოებით 90% და ასევე, ათასობით კერძო სექტორის კომპანია. ჩვენი
პროფესიონალები უზრუნველყოფენ ხანგრძლივი და გაზომვადი შედეგების მიღწევას, რაც ამყარებს
საზოგადოების რწმენას კაპიტალის ბაზრების მიმართ, ეხმარება კლიენტებს გარდაქმნასა და განვითარებაში და
საფუძველს უყრის ძლიერ ეკონომიკას, სამართლიან საზოგადოებას და მდგრად განვითარებას. დელოიტის
ისტორია 175 წელზე მეტს ითვლის და წარმოდგენილია 150-ზე მეტ ქვეყანაში. დელოიტის 345 000-ზე მეტი
პროფესიონალი მთელს მსოფლიოში მუშაობს იმ შედეგების მისაღწევად, რომლითაც ჩვენ შეგვიძლია ვიამაყოთ. 
დამატებითი ინფორმაციისთვის ეწვიეთ ჩვენს ვებ-გვერდს www.deloitte.com.

ეს შეტყობინება მოიცავს მხოლოდ ზოგად ინფორმაციას და შესაბამისად, არცერთი, დელოიტ ტუშ ტომაცუ

